
ᑐᑦᓯᕋᐅᒻᒥᒃ ᕿᒥᒡᕈᒍᑦ 
 
ᑲᒪᒋᔭᐅᑉ ᓈᓴᐅᑎᖓ: 206-16-01  ᐱᒐᓱᐊᕐᑐᖅ:  ᓵᓚᒪᓐ ᐊᒧᓄ 
 
ᑎᒥᖁᑎᐅᔪᖅ:  ᓄᓇᕗᑦᒥ ᐊᑦᑐᕐᑕᓂᒃ ᕿᒥᒡᕈᔩᑦ ᑲᑎᒪᔨᖏᑦ 
 
ᑲᐃᔭᐅᓂᖓ:  ᓴᕕᕋᔭᓐᓄᑦ ᐊᑕᔪᑦ ᖃᓂᒪᑖᕐᓇᕐᑐᑦ ᐊᒻᒪᓗ ᐊᐅᖏᓐᓂᒃ ᓱᕋᓐᓇᕐᑐᑦ ᓇᑦᓯᕐᓂᒃ ᐱᑕᖃᕐᑐᓂᒃ ᒫᓂ ᓇᓂᓯᕕᐅᑉ 

ᐃᒪᖓᓂ (ᐃᒃᐱᐊᕐᔪᒃ, ᓄᓇᕗᑦ) 
     
ᑮᓇᐅᔭᑦ ᑐᑦᓴᕋᕐᑕᑦ:     $30,0001 
 
 ᓈᓴᐅᑎᓄᑦ ᐊᒡᒍᕐᓯᒪᒍᑏᑦ:  ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᖁᔭᖏᑦ: 4.5 /  
           7.5 
ᑲᑎᑦᑐᖏᑦ ᓈᓴᐅᑎᑖᑦ 56.5/100         ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ: 17.5 /  
               17.5  
(0 ᐃᓚᖖᒐᐃᒍᑏᑦ)          ᐱᐅᓂᖓ: 16.5 / 35.0   
           ᑐᓴᕐᕕᖃᕋᓱᐊᕐᓂᖅ: 12.0 / 15.0  
           ᑮᓇᐅᔭᖃᒃᑲᐃᓂᖅ: 6.0 / 25.0   
   
ᑲᒪᒋᔭᒧᑦ ᓇᐃᓈᕈᑏᑦ:  ᑕᕆᐅᖅ ᐊᕙᑖ ᓇᓂᓯᕕᐅᑉ ᐃᒪᖓᓂ ᐱᑕᖃᕈᑦ ᐱᒻᒪᕆᐅᔪᒥᒃ ᓇᑦᓯᓂᐊᕐᕕᐅᓪᓗᓂ ᐊᒻᒪᓗ 
ᐃᖃᓗᓐᓂᐊᕐᕕᐅᓪᓗᓂ ᐊᖑᓇᓱᒃᑎᓄᑦ ᐃᒃᐱᐊᕐᔪᒃᒥ, ᐊᒻᒪᓗ ᖃᐅᔨᒪᓇᕐᑐᒥᒃ ᐊᑦᑐᕐᑕᐅᒪᔪᖅ ᑲᑎᓯᒪᔪᓄᑦ ᓱᕋᓐᓇᕐᑐᓄᑦ 
ᐱᔾᔪᑕᐅᓪᓗᓂ ᖃᐅᔨᒪᓇᕐᑐᒥᒃ ᓴᕕᕋᔭᑦᓴᒥᒃ ᐅᔭᕋᑦᑕᕐᓂᖅ, ᐊᒻᒪᓗ ᐊᐅᓚᓂᖏᑦ ᑕᕿᐅᒃᑯᑦ ᐅᒥᐊᕐᔪᐊᑦ ᐅᐊᓐᓇᖓᓂ 
ᐅᔭᕋᑦᑕᕐᕕᐅᑉ.  ᓯᕗᕐᖓᒍᑦ ᒪᑐᔭᐅᓂᖓᑕ ᓇᓂᓯᕕᒃᒥ ᐅᔭᕋᑦᑕᕐᕕᐅᑉ 2003ᒥ, ᐊᒻᒪᓗ ᑭᖑᕐᖓᒍᑦ ᑲᒪᒋᔭᐅᒍᓐᓃᕐᓂᖓᑕ 
ᐅᔭᕋᑦᑕᕐᕕᐅᑉ 2006ᒥ, ᐃᓄᐃᑦ ᑲᒪᒋᔭᖃᕐᑐᑦ ᐊᖑᓇᓱᓐᓂᕐᒥᒃ ᐊᒻᒪᓗ ᐃᖃᓗᓐᓂᐊᕐᓂᕐᒥᒃ ᖃᓂᒋᔭᖓᓂ ᓇᓂᓯᕕᐅᑉ 
ᐃᒪᖓᑕ ᐅᖃᐅᓯᖃᕐᓯᒪᔪᑦ ᐃᓱᒫᓗᒍᑎᓂᒃ ᐱᓪᓗᒋᑦ ᓱᑲᑦᑐᒥᒃ ᓇᑦᐋᓰᐋᑦ ᐃᓄᐃᓴᓪᓕᕙᓪᓕᐊᒋᐊᖏᑦ, ᐊᒻᒪᓗ ᓂᕿᖏᓐᓄᑦ 
ᐊᑕᔪᑦ ᓱᕋᓐᓇᕐᑐᖃᕆᐊᖏᑕ.  ᐅᓇ ᑲᒪᒋᔭᖅ ᑭᐅᔾᔪᑕᐅᒐᓱᐊᕐᓂᐊᕐᑐᖅ ᐅᑯᓂᖓ ᖃᐅᔨᓴᕐᓂᕐᒧᑦ ᐊᐱᖅᑯᑎᓂᒃ: 

1) ᓇᑦᓰᑦ ᒫᖖᒐᑦ ᓇᓂᓯᕕᐅᑉ ᐃᒪᖓᓂᒃ ᐱᑕᖃᕐᐸᑦ ᐊᖏᓂᕐᓴᓂᒃ ᐅᖁᒪᐃᓐᓂᖏᑦ ᓴᕕᕋᔭᑦᓴᔭᐃᑦ ᐃᓱᒪᒋᓗᒋᑦ ᓇᑦᓰᑦ 
ᐊᐅᓚᑕᑦ ᓇᓕᖏᓐᓃᖔᕐᑐᑦ? 

2) ᖃᓄᑎᒋ ᓴᕕᕋᔭᓐᓄᑦ ᐊᑕᔪᑦ ᐊᒃᓱᕈᓐᓇᕐᑐᑦ, ᐃᓚᐅᓪᓗᑎᒃ ᓱᕋᐃᓂᖏᑦ ᐅᖅᓱᖏᓐᓂᒃ, ᐊᐅᖏᓐᓂᒃ ᐊᒻᒪᓗ 
ᒪᒥᓴᐅᑎᖏᓐᓂᒃ, ᐱᑕᖃᕐᐸᑦ ᓇᑦᓯᕐᓂ ᒫᖖᒐᑦ ᓇᓂᓯᕕᐅᑉ ᐃᒪᖓᓂᒃ ᐊᔾᔨᓯᐅᕐᓗᒋᑦ ᓇᑦᓯᕐᓂᒃ ᒫᖖᒐᑦ ᐊᐅᓚᑕᑦ 
ᓇᓕᖏᑦ? 

3) ᓇᑦᓰᑦ ᓇᓂᓯᕕᐅᑉ ᐃᒪᖓᓂ ᒥᑭᓪᓕᕙᓪᓕᕐᓯᒪᕙᑦ ᐊᑦᑐᕐᑕᐅᒍᓐᓇᖏᐅᑎᖏᑦ ᖁᐱᒡᕈᓄᑦ ᐊᒻᒪᓗ ᖃᓂᒪᓇᕐᓄᑦ 
ᐱᔾᔪᑕᐅᓪᓗᑎᒃ ᐊᓚᒃᑲᐅᒪᓂᖏᑦ ᓴᕕᕋᔭᓐᓄᑦ ᐃᓱᒪᒋᓗᒋᑦ ᓇᑦᓰᑦ ᐊᓯᖏᓐᓂᒃ ᐊᐅᓚᑕᓂᒃ ᓇᓕᖏᑦ? 

 
ᑲᒪᒋᔭᒧᑦ ᐃᑲᔪᕐᓯᒍᑏᑦ: 
 

ᑐᑦᓯᕋᕐᑕᑦ ᐆᒪᔪᓕᕆᔨᕐᔪᐊᓂᒃ $ 30,000 100% 
ᐊᓯᖏᑦ ᐃᑲᔪᕐᓯᒍᑏᑦ2 $0.00 0% 
ᑲᑎᑦᑐᒋᑦ $30,000 100% 
   

ᑮᓇᐅᔭᕐᑐᕈᑏᑦ 
 

ᑲᒪᒋᔭᖅ ᑮᓇᐅᔭᑦ ($) 

ᑲᑎᑦᑐᒋᑦ ᓴᕕᕋᔭᓐᓂᒃ ᕿᒥᒡᕈᒍᑏᑦ (210 ᖃᐅᔨᓴᕋᑦᓴᑦ × $50 ᐊᑕᐅᓯᖅ ᖃᐅᔨᓴᕋᑦᓴᖅ) $10,500 

ᐳᓪᓚᓇᕐᑐᑦ ᐆᑦᑐᕋᕐᓗᒋᑦ $4,800 

ᖁᐱᒡᕈᖏᓐᓂᒃ ᖃᐅᔨᓴᕈᑏᑦ $2,382 

ᖃᐅᔨᓴᕐᕕᒃᒥ ᑲᒪᔨᐅᑉ ᑮᓇᐅᔾᔭᑦᓴᐅᑎᖏᑦ $3000 

                                            
1 ᑲᑎᒪᔩᑦ ᐊᖏᓚᐅᕐᑐᑦ $100,000ᓂᒃ ᒫᓂ 2016-2017 ᓄᓇᕗᑦᒥ ᐆᒪᔪᕐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᖃᒃᑲᐃᒍᑎᓂᒃ ᐱᒐᓱᐊᕋᑦᓴᓂᒃ. 
2 ᐃᓛᒃ ᑲᒪᒋᔭᖅ ᐱᑕᖃᖏᑦᑑᒐᓗᐊᖅ ᑮᓇᐅᔭᑎᒍᑦ ᐃᑲᔪᕐᓯᒍᑎᓂᒃ ᐊᓯᖏᓐᓂᒃ ᐱᕕᑦᓴᓂᒃ, ᑐᑦᓯᕋᐅᑦ ᐃᓚᖃᕐᑐᖅ ᐊᑭᓪᓗᐊᓕᒻᒥᒃ 
ᐃᑲᔪᕈᑎᖓᓂᒃ ᐆᒪ ᓯᕗᓕᕐᑎ ᖃᐅᔨᓴᕐᑎ, ᑭᖑᓪᓕᖅ ᖃᐅᔨᓴᕐᑎ ᐊᒻᒪᓗ ᐃᒃᐱᐊᕐᔪᒃᒥ ᐊᖑᓇᓱᒃᑏᑦ ᐊᒻᒪᓗ ᑎᒥᒋᐊᕐᓂᐊᕐᑏᑦ ᑎᒥᖏᑦ. 



ᐅᑎᕈᑏᑦ ᐃᒃᐱᐊᕐᔪᒃᒧᑦ (ᐃᖃᓗᒃᑑᑦᑎᐊᖅ-ᐃᒃᐱᐊᕐᔪᒃ) ᐃᒫᑎᒋ 1-2 ᐅᓪᓘᒃ $8000 

ᓄᓇᓯᐅᒻᒥᒃ ᐊᑐᕐᑐᐊᕈᑦ ᓇᓂᓯᕕᒃᒥ ᐅᔭᕋᑦᑕᕐᕕᒃᒧᑦ/ᓇᓂᓯᕕᐅᑉ ᐃᒪᖓᓄᑦ  $2000 
 ᑲᑎᑦᑐᒋᑦ $30,6823 

 
ᐆᒪᔪᓕᕆᔨᕐᔪᐊᓂ ᐃᖅᑲᓇᐃᔭᕐᑏᑦ ᕿᒥᒡᕈᒍᑎᖏᑦ: 
 
ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᖁᔭᖓ:  #4 - ᐃᑲᔪᕈᑕᐅᔪᖅ ᐱᑕᖃᕐᑎᑕᐅᓂᖓᓄᑦ ᐅᖃᐅᔾᔨᒋᐊᕈᑏᑦ ᐱᓪᓗᒋᑦ ᓄᓇᕗᑦᒥ 
ᓄᓇᖁᑎᑖᖑᓯᒪᔫᑉ ᓇᓛᓂ ᑕᕆᐅᑦ ᓇᓕᖏᑦ ᐊᒻᒪᓗ ᐃᓱᒪᒋᔭᑦ ᐃᓱᒪᓕᐅᕈᑏᑦ ᐊᑦᑐᐃᒍᓐᓇᕐᑐᑦ ᑖᒃᑯᐊ ᑕᕆᐅᑦ 
ᓇᓕᖏᓐᓂᒃ. 
 
ᕿᑭᖅᑖᓗᒃᒥ ᓯᕗᓪᓕᐅᑎᖁᔭᑦ:  #1 ᕿᑭᖅᑖᓗᒃ - ᑕᕆᐅᕐᒥᐅᑕᑦ ᐆᒪᔪᐸᐅᔭᐃᑦ:  ᖃᐅᔨᓴᕐᓗᒋᑦ ᐊᒥᓱᕈᕐᐸᓕᕐᓂᖏᑦ 
ᑎᒥᖏᓂᒃ ᐱᔾᔪᑎᓕᓖᑦ/ᖁᐱᒡᕈᐃᑦ (ᐆᑦᑐᕈᑎᒋᓗᒍ, ᐱᔾᔪᑕᐅᔪᑦ). 
 
ᑲᒪᒋᔭᐅᑉ ᐋᕿᓱᕐᓯᒪᓂᖓ:  ᐅᓇ ᖃᐅᔨᓴᕐᓂᖅ ᐊᔾᔨᓯᐅᕐᓂᐅᓂᐊᕐᑐᖅ ᓱᕋᓐᓇᕐᑐᓂᒃ ᓇᑦᓯᕐᓄᑦ ᖃᓂᒋᔭᖓᓂ ᐅᐊᑦᓯᐊᕈ 
ᐅᔭᕋᑦᑕᕐᕕᒥᓂᐅᑉ, ᑕᒪᒃᑯᓂᖓ ᐅᖓᓯᓐᓂᕐᓴᒦᑦᑐᓂᒃ ᑕᒫᖖᒐᑦ, ᖃᐅᔨᒐᓱᐊᕐᓗᒋᑦ ᐊᖏᔪᒥᒃ ᐊᔾᔨᒌᖖᒋᒍᑏᑦ ᐱᑕᖃᕐᑐᓄᑦ 
ᑖᒃᑯᓇᓂ ᒪᒡᕈᐃᓂ.  ᐅᓇ ᑲᒪᒋᔭᖅ ᑲᒪᒋᔭᐅᓂᐊᕐᑐᖅ ᒪᒡᕉᓐᓂ ᓇᓕᖏᑦ:  1) ᓇᓂᓯᕕᐅᑉ ᐃᒪᖓᓂ ᖃᓂᒋᔭᖓᓂ 
ᓇᓂᓯᕕᒃᒥ ᐅᔭᕋᑦᑕᕐᕕᒥᓂᐅᑉ; ᐊᒻᒪᓗ 2) ᓱᕋᓐᓇᕐᑐᖃᓗᐊᖏᑦᑐᖅ (ᐊᐅᓚᑕᐅᑉ ᓇᓛ) ᐃᓗᐊᓂ ᑲᖏᕐᖢᒃ 50-75 ᑭᓛᒪᑐᕐᔅ 
ᐅᖓᓯᓐᓂᖓ ᐅᔭᕋᑦᑕᕐᕕᒥᓂᕐᒥᒃ.  ᐃᑲᔫᑎᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐃᒃᐱᐊᕐᔪᒃᒥ ᐊᖓᓇᓱᓐᓂᐊᕐᑐᑦ 
30ᓂᒃ ᓇᑦᓯᕐᓂᖅ ᖃᐅᔨᓴᕐᓂᕐᒧᑦ.  ᐅᖁᒪᐃᓐᓂᖏᑦ, ᑕᑭᓂᖏᑦ ᐊᒻᒪᓗ ᐊᖑᑎᐅᒻᒪᖔᑦ ᐊᕐᓇᐅᒻᒪᖔᑦ ᐊᑐᓂᑦ ᓇᑦᓰᑦ 
ᑎᑎᕋᕐᑕᐅᓂᐊᕐᑐᑦ ᐊᒻᒪᓗ ᐊᐅᖏᑦ ᖃᐅᔨᓴᕋᑦᓴᑦ ᓄᐊᑕᐅᓗᑎᒃ ᐊᑐᓂᑦ ᓇᑦᓯᕐᓂᒃ ᐊᒻᒪᓗ ᓴᓂᕐᕙᑦᑕᐅᓗᑎᒃ ᐸᕐᓇᓯᒪᔭᓂ 
ᐊᓕᒍᑯᑖᓂ.  ᐊᑐᓂᑦ ᓇᑦᓰᑦ ᐱᓚᑦᑕᐅᓂᐊᕐᑐᑦ ᐲᔭᕐᓗᒋᑦ ᑐᕌᕐᑕᑦ ᐆᒪᒍᑎᖏᑦ, ᒪᑯᐊ ᑕᖅᑐᖏᑦ, ᑎᖑᖏᑦ, ᐃᔾᔪᖏᑦ ᐊᒻᒪᓗ 
ᐅᖅᓱᖏᑦ.  ᖃᐅᔨᓴᕋᑦᓴᑦ ᓴᓂᕐᕙᒃᑕᐅᓂᐊᕐᑐᑦ ᐊᒻᒪᓗ ᐊᐅᓪᓚᕐᑎᑕᐅᓗᑎᒃ ᖃᐅᔨᓴᕐᕕᓐᓄᑦ ᓯᓚᑦᑐᓴᕐᕕᒃᔪᐊᖅᒥ ᓵᔅᑳᑦᓯᕗᐊᓐ 
ᐊᒻᒪᓗ ᒍᐃᐅᓪᕝ ᓱᓚᑦᑐᓴᕐᕕᒃᔪᐊᖅ ᖃᐅᔨᓴᕐᑕᐅᓂᐊᕐᒪᑕ. 
 
ᐊᑑᑎᖃᕐᓂᖏᑦ ᖃᐅᔨᔭᑦ:  ᖃᐅᔨᔭᑦ ᑕᒡᕙᖖᒐᑦ ᑲᒪᖏᔭᒥᒃ ᐊᑐᕐᑕᐅᒍᓐᓇᕐᑐᑦ ᐱᑕᖃᕐᑎᓪᓗᒋᑦ ᑐᓴᕋᑦᓴᑦ ᐊᑦᑐᐃᓂᖏᓐᓂᒃ 
ᑲᑎᓯᒪᔪᑦ ᐅᖁᒪᐃᑦᑐᑦ ᓴᕕᕋᔭᐃᑦ ᓇᑦᓯᕐᓂᒃ ᐊᓚᒃᑲᐅᒪᔪᓂᒃ ᐅᔭᕋᓐᓂᐊᕐᕖᑦ ᒪᕐᓗᑯᖏᓐᓄᑦ ᓄᓇᕗᑦᒥ, ᐃᓚᐅᓗᑎᒃ 
ᐊᒃᓱᕈᕐᓇᕐᑐᑦ ᐊᒻᒪᓗ ᖁᐱᒡᕈᐃᑦ ᐱᑕᖃᓕᕈᓐᓇᕐᓂᖏᑦ.  ᓱᓕᑦᑕᐅᖅ, ᖃᐅᔨᔭᑦ ᑐᑭᓯᒪᒍᑕᐅᓂᐊᕐᑐᑦ ᓄᓇᓖᑦ 
ᓂᕈᐊᕐᓂᖏᓐᓂᒃ ᐱᐅᓯᑐᖃᒃᑯᑦ ᓄᓇᒥᒃ ᓂᕿᒥᓂᒃ ᐊᖑᓇᓱᒃᐸᑦᑕᒥᓂᒃ, ᐱᓗᐊᕐᑐᒥᒃ ᓇᓕᖏᓐᓂ ᐊᑦᑐᕐᑕᐅᒪᔪᑦ 
ᖃᐅᔨᒪᓇᕐᑐᓄᑦ ᐅᔭᕋᑦᓯᐅᕐᕕᓐᓄᑦ. 
 
ᓄᓇᓖᑦ ᑲᒪᖃᑕᐅᓂᖏᑦ/ᑐᓴᕐᕕᐅᒐᓱᐊᕐᓂᖏᑦ:  ᐃᒃᐱᐊᕐᔪᒃᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᕿᒥᒡᕈᓯᒪᔪᑦ 
ᑲᒪᒋᔭᐅᓂᕐᒥᒃ ᑐᑦᓯᕋᐅᒻᒥᒃ ᐊᒻᒪᓗ ᑐᓂᓯᓯᒪᔪᑦ ᐃᑲᔪᕐᓯᒍᑎᒥᓂᒃ (ᐅᐃᒍᖓ 1).  ᐱᒐᓱᐊᕈᑦ ᐅᖃᕐᓯᒪᔪᖅ ᐃᒫᒃ ᓯᕗᓕᕐᑎ 
ᖃᐅᔨᓴᕐᓂᕐᒥᒃ ᐊᑭᓖᓂᐊᕆᐊᖓ ᐊᖑᓇᓱᒃᑎᓂᒃ ᓇᑦᓯᕐᑕᖏᓐᓄᑦ, ᑭᓯᐊᓂ ᐃᓚᐅᒐᑎᒃ ᓇᓗᓇᐃᔭᐅᑏᑦ ᐊᑭᓕᕐᑕᐅᒍᑏᑦ 
ᖃᑦᓯᐅᓂᖏᓐᓂᒃ.  ᖃᐅᔨᔭᑦ ᑲᒪᒋᔭᒥᒃ ᐊᒥᖅᑳᕈᑕᐅᓂᐊᕐᑐᑦ ᓄᓇᓕᓐᓄᑦ ᐃᒪᐃᑦᑑᓗᒋᑦ ᓄᓇᓕᓐᓄᑦ ᐅᓂᒃᑳᑦ. 
 
 
ᑎᑎᕋᕐᑕᖏᑦ ᐆᒪ:  ᑳᕐᓚ ᓕᑐ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 
 
ᑐᓴᕐᕕᐅᒐᓱᐊᕐᑐᑦ:  ᑖᓂᑲ ᑯᕆᔅᑐᓪ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 
   
 

                                            
3 ᐱᒐᓱᐊᕈᑦ ᐱᑕᖃᖖᒋᑦᑐᖅ ᓇᓗᓇᐃᔭᐅᑎᓂᒃ ᖃᓄᖅ ᖃᐅᔨᓴᕐ ᐊᑭᓖᓂᐊᕐᒪᖔᑦ ᐊᒥᐊᒃᑯᖏᓐᓂᒃ $682 ᑮᓇᐅᔭᕐᑐᕈᑎᓂ. 



 
ᓄᓇᖖᒍᐊᖅ 1.  ᖃᐅᔨᓴᕐᕕᐅᑉ ᓈᓛ. 
 



ᑐᑦᓯᕋᐅᒻᒥᒃ ᕿᒥᒡᕈᒍᑦ 
ᓄᓇᕗᑦᒥ ᐆᒪᔪᕐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᖃᒃᑲᐃᒍᑏᑦ 

 
ᑲᒪᒋᔭᐅᑉ ᓈᓴᐅᑎᖓ: 265-16-01                                  ᐱᒐᓱᐊᕐᑐᖅ:  ᐹᓪ ᐃᕐᖓᐅᑦ 
 
ᑎᒥᖁᑎᐅᔪᖅ:  ᓄᓇᕗᑦ ᑐᖖᒐᕕᒃ ᑎᒥᖓᑦ 
 
ᑕᐃᔭᐅᓂᖓ:  ᐊᐃᕖᑦ ᐱᐅᓯᑐᖃᒃᑯᑦ ᖃᐅᔨᒪᔭᖑᓂᖏᑦ/ᐊᐅᓚᑦᓯᓂᕐᒧᑦ ᐃᓕᓐᓂᐊᕐᓯᓐᓈᕐᓃᑦ 
 
ᑮᓇᐅᔭᑦ ᑐᑦᓴᕋᕐᑕᑦ:  $10,0001 
 
 ᓈᓴᐅᑎᓄᑦ ᐊᒡᒍᕐᓯᒪᒍᑏᑦ:  ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᖁᔭᖏᑦ: 6.50 / 7.50 
ᑲᑎᑦᑐᖏᑦ ᓈᓴᐅᑎᑖᑦ 70.30/100        ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ: 14.50 / 17.50 
(0 ᐃᓚᖖᒐᐃᒍᑏᑦ)          ᐱᐅᓂᖓ: 29.00 / 35.00    
           ᑐᓴᕐᕕᖃᕋᓱᐊᕐᓂᖅ: 10.50 / 15.00 
           ᑮᓇᐅᔭᖃᒃᑲᐃᓂᖅ: 9.80 / 25.00  
       
ᑲᒪᒋᔭᒧᑦ ᓇᐃᓈᕈᑏᑦ:  ᐅᓇ ᑲᒪᒋᔭᖅ ᐱᑕᖃᒃᑲᐃᓂᐅᓂᐊᕐᑐᖅ ᐃᓕᓐᓂᐊᕐᓯᓈᕐᓂᕐᒥᒃ ᑲᑎᑎᒐᓱᐊᕐᓗᒋᑦ ᐊᐃᕕᕐᓂᒃ ᖃᐅᔨᒪᓂᕐᓂᒃ 
ᑎᒍᒥᐊᕐᑐᑦ ᐊᑐᓗᐊᕐᑐᓂᒃ ᓄᓇᓕᓐᓂᒃ ᑭᕙᓪᓕᐅᑉ ᑕᓯᐅᔭᕐᔪᐊᖓᓂ-ᕿᑭᖅᑖᓘᑉ ᓄᓇᕕᐅᓪᓗᓂ ᐃᑭᕋᓴᖓᓂ ᓄᓇᕗᑦᒥ ᐊᓪᒪᓗ 
ᐊᐅᓚᑦᓯᖃᑎᒌᑦ ᑎᒥᖁᑎᖏᑦ ᐊᒥᖅᑳᕈᑎᖃᕐᓗᑎ ᓄᓇᖏᓐᓂ ᐱᐅᓯᑐᖃᒃᑯᑦ ᖃᐅᔨᒪᓂᕐᓂᒃ ᐊᐃᕕᕐᓂᒃ, ᐃᓚᐅᓗᑎᒃ ᐆᒪᔫᓂᖏᑦ, 
ᓇᔪᒐᕐᓂᒃ ᐊᑐᕐᓂᖏᑦ, ᓄᓇᓕᓐᓂ ᐊᓯᔾᔨᕈᑏᑦ ᐊᕙᑖᓄᑦ, ᐊᖑᓇᓱᒍᓯᐅᔪᑦ ᐊᒻᒪᓗ ᑲᒪᒍᓯᐅᔪᑦ, ᐊᒻᒪᓗ ᐊᐃᕕᕐᓂᒃ ᐊᐅᓚᑦᓯᓂᖅ, 
ᐃᓚᐅᓗᑎᒃ ᐃᓱᒫᓗᒍᑏᑦ ᐊᒻᒪᓗ ᖃᐅᔨᒪᓂᕐᓄᑦ ᐱᑕᖃᖖᒋᓗᐊᕈᑏᑦ. 
 
ᑲᒪᒋᔭᒧᑦ ᐃᑲᔪᕐᓯᒍᑏᑦ: 
 

ᑐᑦᓯᕋᕐᑕᑦ ᐆᒪᔪᓕᕆᔨᕐᔪᐊᓂᒃ $10,000       14% 
ᐊᓯᖏᑦ ᐃᑲᔪᕐᓯᒍᑏᑦ2 $59,620    86% 
ᑲᑎᑦᑐᒋᑦ $69,620 100% 

ᑮᓇᐅᔭᕐᑐᕈᑏᑦ: 
 

ᑲᒪᒋᔭᖅ ᑮᓇᐅᔭᑦ ($1000) ᐊᑭᓪᓗᐊᓖᑦ ᐃᑲᔪᕈᑏᑦ 
(ᐃᓅᑉ ᐊᒡᕌᒍᖏᑦ 

ᐅᕝᕙᓘᓐᓃᑦ $1000) 
ᑐᓴᕐᕕᖃᖃᓱᐊᕐᓂᕐᓄᑦ ᐊᑭᓖᒍᑏᑦ ᐱᖃᑕᐅᔪᓂᒃ 13.5  
ᖃᖓᑦᑕᐅᑏᑦ ᐱᖃᑕᐅᔪᓄᑦ (ᑐᔪᕐᒥᒍᑏᑦ, ᑖᒃᓯᒍᑏᑦ, ᓂᕆᔾᔪᑏᑦ ᐊᒻᒪᓗ 
ᑭᓱᑐᐃᓐᓇᕐᓅᖓᔪᑦ) 

44.82  

ᑐᑭᓕᐅᕆᔩᑦ ᐱᔨᑦᓯᐅᑎᖏᑦ 5  
ᖃᖓᑦᑕᐅᑏᑦ ᐊᓯᖏᓐᓄᑦ ᐱᖃᑕᓄᑦ (ᓄᓇᕗᑦ ᑐᖖᒐᕕᒃ ᑎᒥᖓᑦ, 
ᐆᒪᔪᓕᕆᔨᕐᔪᐊᑦ, ᐃᒪᕐᒥᐅᑕᓕᕆᔩᑦ ᑲᓇᑕᒥ) 

 24 

ᑲᑎᒪᒡᕕᒃᒥᒃ ᐊᑐᕐᑐᐊᕈᑏᑦ 1.3  
ᑕᒧᓗᒐᐃᑦ ᓂᐅᖅᑲᐃᑦ 2  
ᑐᓵᔨᐅᔾᔪᑏᑦ 3  
ᐃᖅᑲᓇᐃᔭᕐᑏᑦ ᐱᕕᑦᓴᖏᑦ (ᓄᓇᕗᑦ ᑐᖖᒐᕕᒃ ᑎᒥᖓᑦ) ᐃᒪᕐᒥᐅᑕᓕᕆᔩᑦ 
ᑲᓇᑕᒥ, ᐆᒪᔪᓕᕆᔨᕐᔪᐊᑦ, ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ, 
ᑭᕙᓪᓕᖅᒥ ᐆᒪᔪᓕᕆᔩᑦ ᑲᑎᒪᔨᖏᑦ 

 10 

 ᑲᑎᑦᑐᒋᑦ 69.62 34 
 
 
 
                                            
1 ᑲᑎᒪᔩᑦ ᐊᖏᓚᐅᕐᑐᑦ $100,000ᓂᒃ ᒫᓂ 2016-2017 ᓄᓇᕗᑦᒥ ᐆᒪᔪᕐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᖃᒃᑲᐃᒍᑎᓂᒃ ᐱᒐᓱᐊᕋᑦᓴᓂᒃ. 
 



ᐆᒪᔪᓕᕆᔨᕐᔪᐊᓂ ᐃᖅᑲᓇᐃᔭᕐᑏᑦ ᕿᒥᒡᕈᒍᑎᖏᑦ: 
 
ᐆᒪᔪᓕᕆᔨᕐᔪᐊᓂ ᓯᕗᓪᓕᐅᑎᖁᔭᑦ:  #2 – ᐃᑲᔪᕈᑕᐅᔪᑦ ᐱᕙᓪᓕᐊᔭᐅᓂᖏᓐᓂᒃ ᐸᕐᓇᒍᑏᑦ ᐊᐅᓚᑦᓂᕐᒧᑦ, ᓇᓗᓇᐃᔭᐃᓂᕐᒧᑦ, 
ᓴᐳᒻᒥᓂᕐᒧᑦ, ᐊᒥᓱᕈᕐᑎᑦᓯᒐᓱᐊᕐᓂᕐᒧᑦ ᐅᕝᕙᓘᓐᓃᑦ ᐱᕈᕐᓴᐃᓂᕐᒧᑦ, ᐱᕈᕐᐸᓪᓕᐊᑎᑦᓯᓂᕐᒧᑦ ᐅᕝᕙᓘᓐᓃᑦ ᕿᑐᕐᖏᐅᑎᑦᓯᓂᕐᒧᑦ 
ᓇᓗᓇᐃᕐᑕᓂᒃ ᐆᒪᔪᕐᓂᒃ (ᐃᓚᖓ 5.2.34 (d)(i)). 
 
ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ:  #2 ᑭᕙᓪᓕᖅᒥ - ᐊᐃᕖᑦ (ᑭᕙᓪᓕᐅᑉ ᑕᓯᐅᔭᕐᔪᐊᖓᓂ-ᕿᑭᖅᑖᓘᑉ ᐃᑭᖓᓂ):  ᐃᑉᐱᒋᓗᒍ 
ᓄᖒᑦᓯᕙᓪᓕᐊᖏᓪᓗᓂ ᐊᖑᓇᓱᓐᓂᖅ; ᑐᑭᓯᒪᓂᕐᓴᕆᓗᒋᑦ ᐃᓚᖖᒐᐃᔭᕈᑏᑦ ᖃᓄᐃᓪᓗᐊᕐᓂᖏᑦ; ᐱᐅᓯᒋᐊᕐᓗᒋᑦ ᐱᔭᓂᒃ 
ᐅᖃᐅᓯᖃᕐᐸᓐᓃᑦ; ᐱᐅᓯᒋᐊᕐᓗᒋᑦ ᖃᐅᔨᒪᓃᑦ ᐊᑕᐅᓯᕐᓃᖔᕐᑐᑦ ᖃᓄᐃᓪᓗᐊᕐᓂᖏᓐᓂᒃ, ᓇᒦᓐᓂᖏᓐᓂᒃ ᐊᒻᒪᓗ 
ᐊᑐᑎᑦᑕᕐᓂᖏᓐᓂᒃ ᐊᓯᖏᓐᓄᑦ ᐊᐃᕕᕐᓄᑦ ᐊᑕᐅᓯᕐᓃᖔᕐᑐᓄᑦ; ᑲᔪᓯᓗᓂ ᐱᕙᓪᓕᐊᑎᑕᐅᓂᖓ ᑲᑎᓯᒪᔪᑦ ᐃᒪᕐᒥᐅᑕᕐᓂᐊᒐᕐᓂᒃ 
ᐊᐅᓚᑦᓯᓂᕐᒧᑦ ᐸᕐᓇᒍᑏᑦ. 
 
ᑲᒪᒋᔭᐅᑉ ᐋᕿᓱᕐᓯᒪᓂᖓ: 
ᐱᒐᓱᐊᕐᑐᖅ ᑲᒪᓂᐊᕐᑐᖅ ᒪᒡᕉᓐᓂᒃ-ᐅᓪᓘᓐᓂᒃ ᐃᓕᓐᓂᐊᕐᓯᓐᓈᕐᓂᖏᓐᓂᒃ ᑭᒡᒐᖏᑦ ᐊᐅᓚᑦᓯᖃᑕᑦ ᑎᒥᐅᔪᑦ ᐊᒻᒪᓗ ᑎᓴᒪᐅᔪᕐᑐᑦ 
(8) ᓄᓇᕗᑦᒥ ᓄᓇᓖᑦ ᓄᐊᓪᓗᒋᑦ ᐱᐅᓯᑐᖃᒃᑯᑦ ᐊᒻᒪᓗ ᓄᓇᓕᓐᓂ ᖃᐅᔨᒪᓃᑦ ᐊᐃᕕᕐᓂᒃ.  ᐃᓕᓐᐊᓂᕐᓯᓐᓈᕐᓂᖅ ᐃᓚᖃᕐᓂᐊᕐᑐᖅ 
ᓄᓇᖖᒍᐊᓕᕆᓂᕐᒥᒃ ᐊᒥᖅᑳᕈᑎᒋᓗᒋᑦ ᑐᓴᕋᑦᓴᑦ ᐊᐃᕖᑦ ᓇᔪᒐᖏᓐᓂᒃ, ᐱᒻᒪᕆᐅᔪᓂᒃ ᓇᔪᒐᐃᑦ ᖃᓄᐃᑦᑑᓂᖏᓐᓂᒃ/ 
ᐊᑐᕐᑕᐅᓂᖏᓐᓂᒃ, ᐊᒻᒪᓗ ᓇᒦᓐᓂᖏᓐᓂᒃ ᐊᒻᒪᓗ ᓅᑦᑕᕐᓂᖏᓐᓂᒃ.  ᓄᓇᖖᒍᐊᑎᒍᑦ ᓇᒦᓐᓂᖏᓐᓂᒃ ᖃᐅᔨᒍᑏᑦ ᓴᓂᕐᕙᒃᓯᒪᔪᑦ 
ᐊᓚᒃᑲᕐᑕᐅᓂᐊᕐᑐᑦ ᐊᒻᒪᓗ ᐊᒥᖅᑳᕈᑕᐅᓗᑎᒃ ᐱᖃᑕᐅᔪᓄᑦ.  ᐃᓕᓐᓂᐊᕐᓯᓐᓈᕐᓂᐅᑉ ᑲᒪᒋᔭᐅᓂᖓ ᐊᑐᕐᓂᐊᕐᑐᖅ ᐃᓄᒃᑎᑐᑦ ᐊᒻᒪᓗ 
ᖃᓪᓗᓈᑎᑐᑦ ᑎᑎᕋᕐᑕᐅᓗᑎᒃ ᐊᒻᒪᓗ ᓇᑦᓯᐅᔾᔭᐅᓗᑎᒃ ᐃᓕᓐᓂᐊᕐᓯᓐᓈᕐᓂᕐᒥ ᐱᖃᑕᐅᔪᓄᑦ ᐊᒻᒪᓗ ᑖᒃᑯᐊ ᐊᑐᓂᑦ ᑎᒥᖁᑎᖏᓐᓄᑦ. 
 
ᐊᑑᑎᖃᕐᓂᖏᑦ ᖃᐅᔨᔭᑦ: 
ᑐᓴᕋᑦᓴᑦ ᓄᐊᑕᑦ ᐃᓕᓐᓂᐊᕐᓯᓐᓈᕐᓂᕐᒥ ᐊᑐᕐᑕᐅᓂᐊᕐᑐᑦ ᐊᐅᓚᑦᓯᖃᑕᓄᑦ ᑎᒥᐅᔪᓄᑦ ᐊᐅᓚᑦᓯᓂᕐᒧᑦ ᐸᕐᓇᒍᑎᓂ, ᓄᓇᐅᑉ 
ᐊᑐᕐᑕᐅᓂᖓᓄᑦ ᐸᕐᓇᒍᑎᓂ ᐊᐅᓚᓂᐅᔪᓂ, ᐊᒻᒪᓗ ᓇᓗᓇᐃᔭᕐᑕᐅᓗᑎᒃ ᓴᐳᒻᒥᔭᐅᓕᕈᓐᓇᕐᑐᑦ ᓇᓕᖏᑦ ᐊᕙᑖᓂ ᐊᒻᒪᓗ ᐆᒪᔪᕐᓄᑦ 
ᐱᑕᖃᓗᐊᕐᑐᑦ ᓇᓕᖏᑦ. 
 
ᓄᓇᓖᑦ ᑲᒪᖃᑕᐅᓂᖏᑦ/ᑐᓴᕐᕕᐅᒐᓱᐊᕐᓂᖏᑦ: 
ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ, ᑭᕙᓪᓕᖅᒥ ᐆᒪᔪᓕᕆᔩᑦ ᑲᑎᒪᔨᖏᑦ, ᐊᒻᒪᓗ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ 
ᐱᖃᑕᐅᔪᓂᒃ ᓄᓇᓕᓐᓂᒃ ᑐᓂᔭᐅᒪᓕᕐᑐᑦ ᑐᑦᓯᕋᐅᒻᒥᒃ ᕿᒥᒡᕈᓂᐊᕐᑕᖓᓂᒃ.  ᑲᒪᒋᔭᖅ ᐱᑕᖃᕐᓂᐊᕐᑐᖅ ᖃᖓᑦᑕᐅᑎᓄᑦ ᐊᑭᓂᒃ 
ᐊᒻᒪᓗ ᑲᑎᒪᔨᐅᔾᔪᓯᐊᓂᒃ 16ᓄᑦ ᑲᒪᒋᔭᒥ ᐱᖃᑕᓄᑦ ᑲᒪᒋᔭᐅᓂᖓᓂ ᐃᓕᓂᐊᕐᓯᓐᓈᕐᓂᖅ.  ᐱᒐᓱᐊᕐᑐᖅ ᐸᕐᓇᑦᑐᖅ 
ᑐᓴᕐᕕᖃᕋᓱᐊᕐᓂᕐᒥᒃ ᒪᑯᓂᖓ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐱᔭᕇᕐᐸᑦ ᖃᐅᔨᓴᕐᓂᖅ. 
  
ᑎᑎᕋᕐᑕᖏᑦ ᐆᒪ:  ᑖᓂᑲ ᑯᕆᔅᑐᓪ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 
 
ᑐᓴᕐᕕᐅᒐᓱᐊᕐᑐᑦ:  ᑳᕐᓚ ᓕᑐ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 
 
ᐅᔾᓗᖓ:  ᕖᕝᕗᐊᕆ 25, 2016 
 



 
ᓄᓇᖖᒍᐊᖅ 1.  ᓄᓇᖖᒍᐊᖅ ᐊᐃᕕᕐᓄᑦ ᐊᑕᐅᓯᕐᓃᖔᕐᑐᓄᑦ ᒫᓂ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓚᓂ.  ᐃᓱᒪᒋᔭᖅ 
ᐃᓕᓐᓂᐊᕐᓯᓐᓈᕐᓂᖅ ᐅᖃᓕᒪᐅᓯᖃᕐᓂᐊᕐᑐᖅ ᑭᕙᓪᓕᐅᑉ ᑕᓯᐅᔭᕐᔪᐊᖓᓂ - ᕿᑭᖅᑖᓘᑉ ᐃᑭᖓᓂ ᐊᐃᕕᕐᓂᒃ. 
 



ᑐᑦᓯᕋᐅᒻᒥᒃ ᕿᒥᒡᕈᒍᑦ 
 
ᑲᒪᒋᔭᐅᑉ ᓈᓴᐅᑎᖓ: 261-16-01  ᐱᒐᓱᐊᕐᑐᖅ: ᑕᐃᐋᓐ ᒪᓚ 
  
ᑎᒥᐅᔪᑦ: ᐃᖃᓗᒃᑑᑦᑎᐊᖅᒥ ᐊᖑᓂᖓᑎᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ 
 
ᑕᐃᔭᐅᓂᖓ:  ᓄᓇᓖᑦ ᓇᒻᒥᓂᖅ ᐊᒃᖤᓂᒃ ᖃᐅᔨᒪᒐᓱᐊᕐᓂᖏᑦ ᑮᓕᓂᕐᒥ, ᓄᓇᕗᑦᒥ 
     
ᑮᓇᐅᔭᑦ ᑐᑦᓯᕋᕐᑕᑦ:     $30,0001 
 
 ᓈᓴᐅᑏᑦ ᐊᒡᒍᕐᓯᒪᓂᖏᑦ:  ᐆᒪᔪᕆᔨᕐᔪᐊᑦ ᓯᕗᓪᓕᐅᑎᖁᔭᖏ: 6.5 /  
           7.5 
ᑲᑎᑦᑐᒋᑦ ᓈᓴᐅᑎᑖᖏᑦ 78.75/100 ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ: 14.5 /  
         17.5  
(0 ᐃᓚᖖᒐᐃᒍᑏᑦ)             ᐱᐅᓂᖓ: 28.5 / 35.0   
              ᑐᓴᕐᕕᖃᕋᓱᐊᕐᓂᖅ: 14.25 / 15.0 
              ᑮᓇᐅᔭᖃᒃᑲᐃᒍᑏᑦ: 15.0 / 25.0   
   
ᑲᒪᒋᔭᒧᑦ ᓇᐃᓈᕈᑏᑦ:   
ᓄᓇᕗᑦᒥᐅᑦ ᐅᖃᖃᑦᑕᕐᒪᑕ ᐊᒥᓱᕈᕐᐸᓪᓕᐊᒋᐊᖏᑦ ᖃᑦᓯᐅᓂᖏᑦ ᐊᒃᖤᐃᑦ, ᐊᒻᒪᓗᑦᑕᐅᖅ ᐊᖏᓪᓕᕙᓪᓕᐊᓪᓗᓂ ᐅᐸᒐᖓ, 
ᑕᒪᒃᑭᓐᓂ ᑲᓇᓐᓇᖓᓂ ᐊᒻᒪᓗ ᐅᐊᓐᓇᖓᓂ ᐅᑭᐅᕐᑕᕐᑑᑉ.  ᖃᐅᔨᓴᕐᑎᒻᒪᕇᑦ ᐊᖏᖃᑕᐅᔪᑦ ᑕᒪᑦᓱᒥᖓ, ᐃᓛᒃ ᖃᐅᔨᓴᕐᓃᑦ 
ᐃᑲᔪᕈᑎᖏᑦ ᑭᓪᓕᖃᕋᓗᐊᕐᑎᓪᓗᒋᑦ.  ᒫᓐᓇᓕ, ᖃᐅᔨᒪᓇᖖᒋᑦᑐᖅ ᐃᒪᐃᒻᒪᖔᑦ ᐃᓄᐃᓴᑦᑐᑦ ᐱᑕᖃᕈᓐᓇᕐᑐᑦ ᐊᒃᖤᐃᑦ 
ᐱᑕᖃᕐᒪᖔᑕ ᑮᓕᓂᕐᒥ, ᐅᕝᕙᓘᓐᓃᑦ ᑕᑯᔭᐅᕙᑦᑐᑦ ᑕᒪᐅᖖᒐᕐᓯᒪᑐᐃᓐᓇᕐᒪᖔᑕ (ᐊᒡᕌᒎᑉ ᐃᓗᐊᓂ) ᐃᓗᐃᓕᕐᒥᒃ.  
ᑐᕌᒐᐅᔪᑦ ᐆᒧᖓ ᖃᐅᔨᓴᕐᓂᕐᒧᑦ ᐃᒫᒃ:  1) ᓇᓗᓇᐃᔭᕐᓗᒋᑦ ᐱᒻᒪᕆᐅᔪᑦ ᐊᒃᖤᐃᑦ ᓇᔪᒐᖏᑦ ᑮᓕᓂᕐᒥ ᐊᒻᒪᓗ ᑲᓇᓐᓇᖓᓂ 
ᕿᑎᕐᒥᐅᑦ; 2) ᐋᕿᓱᕐᓗᒋᑦ ᐱᒋᐊᕈᑕᐅᔪᑦ ᐱᑕᖃᕐᑐᓂᒃ ᓈᓴᐅᑏᑦ ᐊᓯᔾᔨᑕᕐᓂᖏᓐᓂᒃ ᖃᐅᔨᒪᒐᐊᓱᕐᓗᓂ; 3) 
ᓇᓗᓇᐃᔭᕐᓗᒋᑦ ᐊᖏᔫᓂᖏᑦ ᐊᒻᒪᓗ ᖃᖓᒃᑯᑦ ᓇᒦᑉᐸᓐᓂᖏᑦ ᐊᒃᖤᐃᑦ; 4) ᖃᐅᔨᓴᕐᓗᒋᑦ ᓇᑭᖖᒑᕐᓂᑰᒻᒪᖔᑕ 
ᐆᒪᔫᖃᑎᒋᖏᑕᒥᓂᒃ ᕿᑐᕐᖓᕐᑖᒥᓃᑦ ᐊᒃᖤᐃᑦ ᑕᑯᔭᐅᕙᑦᑐᑦ ᐅᑭᐅᕐᑕᕐᑐᒥ ᕿᑭᖅᑕᓂ; ᐊᒻᒪᓗ 5) ᓇᓗᓇᐃᔭᕐᓗᒋᑦ 
ᐆᒪᔫᒍᑎᖏᓐᓄᑦ ᐊᔾᔨᒌᖖᒋᒍᑏᑦ ᒪᑯᐊ ᐊᕐᓇᐃᑦ ᐊᖑᑏᑦ ᖃᓄᐃᓕᖓᓂᖏᑦ.  ᐅᓇ ᐃᓱᒪᒋᔭᖅ ᑲᒪᒋᔭᐅᓂᕐᒥᒃ 
ᐊᖏᓪᓕᒋᐊᕈᑕᐅᓂᐊᕐᑐᖅ ᐊᖑᓂᐊᑎᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᖃᐅᔨᒪᒐᓱᐊᕐᓂᕐᒧᑦ ᑲᒪᒍᓐᓇᕐᓂᖏᑦ ᐊᒻᒪᓗ 
ᐊᖏᓪᓕᒋᐊᕐᓗᒍ ᐃᑲᔪᕐᑎᒌᓐᓂᖏᑦ ᒐᕙᒪᓐᑯᑦ ᐊᒻᒪᓗ ᐱᔭᑦᓴᓂᒃ ᐊᑐᕐᑏᑦ. 
 
ᑲᒪᒋᔭᒧᑦ ᐃᑲᔪᕐᓯᒍᑏᑦ: 
 

ᑐᑦᓯᕋᕐᑕᑦ ᐆᒪᔪᓕᕆᔨᕐᔪᐊᓂᒃ $ 30,000 50% 
ᐊᓯᖏᑦ ᐃᑲᔪᕐᓯᒍᑏᑦ2 $ 30,000 50% 
ᑲᑎᑦᑐᒋᑦ $ 60,000 100% 
   

ᑮᓇᐅᔭᕐᑐᕈᑏᑦ: 
ᑲᒪᒋᔭᖅ ᑮᓇᐅᔭᑦ ($) 

ᐊᖑᓂᐊᑎᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑕ ᑲᒪᒋᔭᒥᒃ ᑲᒪᒍᑎᖏᑦ (15%) 4,500.00 

ᐊᖑᓂᐊᑎᑦ ᐊᒻᒪᓗ ᐃᓐᓇᑐᖃᐃᑦ ᐊᐱᖅᓱᕐᑕᑦ (10 × $200 ᐊᑕᐅᓯᖅ ᐊᐱᖅᓱᖅᑕᖅ) 2,000.00 

ᐊᐅᓪᓚᖃᑦᑕᕈᑏᑦ (2 ᐊᖑᓂᐊᑎᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑕ ᑭᒡᒐᖏᑦ × $300 
ᐅᓪᓗᒧᑦ × 35 ᐅᓪᓗᐃᑦ ᐃᓄᒻᒧᑦ)  21,000.00 

ᖃᐅᔨᓴᕐᓗᓂ ᓱᓇᒃᑯᑖᑦ (60 ᐱᖓᓱᓂᒃ ᓂᐅᓖᑦ ᓇᑉᐸᕐᑎᒐᑦ, ᓂᑦᓯᓇᕐᑐᑦ ᐅᐊᔭᑦ, ᐊᑕᔪᑦ 
ᓱᓇᒃᑯᑖᑦ ᐊᒻᒪᓗ ᐊᐅᓪᓚᑎᑦᓯᒍᑏᑦ) 12,000.00 

                                            
1 ᑲᑎᒪᔩᑦ ᐊᖏᓚᐅᕐᑐᑦ $100,000ᓂᒃ ᒫᓂ 2016-2017 ᓄᓇᕗᑦᒥ ᐆᒪᔪᕐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᖃᒃᑲᐃᒍᑎᓂᒃ ᐱᒐᓱᐊᕋᑦᓴᓂᒃ. 
2 ᐱᒐᓱᐊᕐᑐᖅ ᑐᑦᓯᕋᕐᓯᒪᔪᖅ $30,000ᓂᒃ ᐅᕙᖖᒐᑦ ᐊᕙᑎᓕᕆᔩᑦ ᑲᓇᑕᒥ.  ᒐᕙᒪᓐᑯᑦ ᓄᓇᕗᑦᒥ-ᐱᓕᕆᒡᕕᖓᑦ ᐊᕙᑎᓕᕆᔩᑦ 
ᐱᑕᖃᒃᑲᐃᓂᐊᕐᑐᑦ ᐊᑭᓪᓗᐊᖓᒍᑦ ᐃᑲᔪᕈᒻᒥᒃ ᐊᐅᖏᑎᒍᑦ ᕿᒥᒡᕈᓂᕐᒥᒃ, ᐅᓂᒃᑳᓂᒃ ᑎᑎᕋᕐᓂᕐᒥᒃ, ᐱᓕᒻᒪᑦᓴᐃᓂᕐᒥᒃ, ᐊᐅᓪᓚᕐᓯᒪᓗᓂ 
ᓱᓇᒃᑯᑖᓂᒃ ᐊᒻᒪᓗ ᐋᕿᑦᓱᕆᐊᓕᓐᓂᒃ ᐃᑲᔪᕐᓗᑎᒃ.  



ᑎᓴᒪᓕᓐᓂᒃ ᐊᒻᒪᓗ ᐅᒥᐊᓂᒃ ᐊᑐᕐᑐᐊᕈᑏᑦ (27 ᐅᓪᓗᐃᑦ × $500 ᐅᓪᓗᒧᑦ ($200 
ᑎᓴᒪᓕᓐᓄᑦ ᐊᒻᒪᓗ $300 ᐅᒥᐊᒧᑦ)) 13,500.00 

ᐅᖅᓱᐊᓗᐃᑦ ᐊᒻᒪᓗ ᓂᖀᑦ 7,000.00 
 ᑲᑎᑦᑐᒋᑦ $ 60,000 

 
ᐆᒪᔪᓕᕆᔨᕐᔪᐊᓂ ᐃᖅᑲᓇᐃᔭᕐᑏᑦ ᕿᒥᒡᕈᒍᑎᖏᑦ: 
 
ᐆᒪᔪᓕᕆᔨᕐᔪᐊᓂ ᓯᕗᓪᓕᐅᑎᖁᔭᑦ:  #2 – ᐃᑲᔪᕈᑕᐅᔪᑦ ᐱᕙᓪᓕᐊᔭᐅᓂᖏᓐᓂᒃ ᐸᕐᓇᒍᑏᑦ ᐊᐅᓚᑦᓂᕐᒧᑦ, 
ᓇᓗᓇᐃᔭᐃᓂᕐᒧᑦ, ᓴᐳᒻᒥᓂᕐᒧᑦ, ᐊᒥᓱᕈᕐᑎᑦᓯᒐᓱᐊᕐᓂᕐᒧᑦ ᐅᕝᕙᓘᓐᓃᑦ ᐱᕈᕐᓴᐃᓂᕐᒧᑦ, ᐱᕈᕐᐸᓪᓕᐊᑎᑦᓯᓂᕐᒧᑦ ᐅᕝᕙᓘᓐᓃᑦ 
ᕿᑐᕐᖏᐅᑎᑦᓯᓂᕐᒧᑦ ᓇᓗᓇᐃᕐᑕᓂᒃ ᐆᒪᔪᕐᓂᒃ (ᐃᓚᖓ 5.2.34 (d)(i)). 
 
ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ:  #2 ᕿᑎᕐᒥᐅᓂ - ᐊᒃᖤᐃᑦ:  ᖃᐅᔨᓴᕐᓃᑦ, ᓈᓴᐃᓃᑦ, ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ 
ᑐᓴᕈᑕᐅᒐᓱᐊᕐᓂᖏᑦ. 
 
ᑲᒪᒋᔭᐅᑉ ᐋᕿᓱᕐᓯᒪᓂᖓ: 
ᐃᓱᒪᒋᔭᖅ ᖃᐅᔨᓴᕐᑕᐅᓂᕐᒥᒃ ᐱᑕᖃᕐᓂᐊᕐᑐᖅ ᑮᓕᓂᕐᒥ ᒫᓂ Wellington Bsy ᐃᒫᓪᓗᐊᒐᓚᒃ 100 ᑭᓛᒪᑐᕐᔅᓂᒃ 
ᐅᐊᓐᓇᕐᐸᓯᐊᓂ ᐃᖃᓗᒃᑑᑦᑎᐊᖅ.  ᐅᐱᕐᖓᑦᓵᖓᓂ 2016, ᐊᐱᖅᓱᕐᓃᑦ ᑲᒪᒋᔭᐅᓂᐊᕐᑐᑦ ᐊᐅᓪᓚᐸᑦᑐᓂᒃ ᐊᖏᓇᓱᒃᑎᓂᒃ 
ᐊᒻᒪᓗ ᐃᓐᓇᑐᖃᕐᓂᒃ ᐃᑲᓗᒃᑑᑦᑎᐊᖅᒥ ᓄᐊᓪᓗᒋᑦ ᑐᓴᕋᑦᓴᑦ ᐱᓪᓗᒋᑦ ᓇᒦᓐᓂᖏᑦ ᐱᒻᒪᕆᐅᔪᑦ ᐊᒃᖤᐃᑦ ᓇᔪᒐᖏᑦ, 
ᖃᓄᐃᓪᓗᐊᕐᓂᖏᑦ, ᐊᖑᓇᓱᒃᑕᐅᓂᖏᑕ ᐱᐅᓯᖏᐃᑦ ᐊᒻᒪᓗ ᓇᒦᓐᓂᖏᑦ.  ᓇᓕᖏᑦ ᓇᓗᓇᐃᕐᑕᖏᑦ ᐊᖑᓇᓱᒃᑏᑦ ᐊᒻᒪᓗ 
ᐃᓐᓇᑐᖃᐃᑦ ᐊᑐᕐᑕᐅᓂᐊᕐᑐᑦ ᐊᐅᖏᑎᒍᑦ ᖃᐅᔨᓴᕋᑦᓴᓂᒃ ᓄᐊᑦᓯᓗᓂ.  ᐊᐅᔭᖓᓂ 2016, 50 ᐱᖓᓱᓂᒃ ᓂᐅᓖᑦ 
ᓇᑉᐸᒐᐃᑦ ᐊᕙᓗᓯᒪᔪᑦ ᓂᑦᓯᓇᕐᑐᓂᒃ ᐅᐊᔭᓂᒃ (ᒥᖅᑯᖏᓐᓄᑦ ᓂᑦᓯᓐᓇᐃᑦ) ᐃᓕᐅᖅᑲᕐᑕᐅᓂᐊᕐᑐᑦ 10 ᑭᓛᒪᑐᕐᔅᓂᒃ 
ᐅᖓᓯᓪᓕᒌᓪᓗᑎᒃ.   ᑎᐱᖅᑯᕐᑐᔪᑦ ᑲᑎᓯᒪᔪᑦ ᑮᓇᐅᔾᔭᑦᓴᓗᓂ ᓇᕆᐊᑦ, ᐱᑐᖃᐃᑦ ᐊᐅᒥᓃᑦ ᐊᒻᒪᓗ ᐃᖃᓗᓐᓄᑦ ᐅᖅᓱᐃᑦ 
ᐊᑐᕐᑕᐅᓂᐊᕐᑐᑦ ᐅᐸᒍᑕᐅᕙᓪᓗᑎᒃ ᐊᒃᖤᓄᑦ ᐱᖓᓱᓂᒃ ᓂᐅᓕᓐᓂᒃ ᓇᑉᐸᕐᓯᒪᔪᓂᒃ.  ᐊᑯᕐᖓᓂ ᔪᓚᐃ ᐊᒻᒪᓗ ᓰᑎᒻᐱᕆ, 
ᐊᑐᓕᑦ ᓇᑉᐸᕐᓯᒪᔪᑦ ᐅᐸᑦᑕᐅᓂᐊᕐᑐᑦ ᐱᖓᓲᔪᕐᑐᐊᕋᕐᓗᒋᑦ ᒪᒡᕉᓐᓄᑦ ᐃᖃᓗᒃᑑᑦᑎᐊᖅᒥ ᐊᖑᓂᐊᑎᑦ ᐊᒻᒪᓗ 
ᒥᑭᒋᐊᕐᓂᐊᕐᑏᑦ ᑎᒥᖏᑕ ᑭᒡᒐᖏᓐᓄᑦ ᐃᒫᓪᓗᐊᒐᓚᒃ 10 ᐅᓪᓗᓂ ᐊᑯᓚᐃᑦᑎᒋᔪᒥᒃ ᐊᑐᕐᓗᒋᑦ ᐅᒥᐊᑦ ᐅᕝᕙᓘᓐᓃᑦ 
ᑎᓴᒪᓖᑦ.  ᒥᖅᑯᖏᑦ ᖃᐅᔨᓴᕋᑦᓴᑦ ᓄᐊᑕᐅᓂᐊᕐᑐᑦ ᐊᒻᒪᓗ ᓄᑖᓂᒃ ᓇᕆᐊᓂᒃ ᐊᒻᒪᓗ ᐃᖃᓗᐃᑦ ᐅᖅᓱᖏᓐᓂᒃ 
ᐃᓕᐅᖅᑲᐃᕕᐅᒃᑲᓂᕐᓗᑎᒃ.  ᖃᐅᔨᓴᑦᓴᑦ ᐊᐅᓪᓚᕐᑎᑕᐅᓂᐊᕐᑐᑦ ᐅᕗᖓ ᒐᕙᒪᓐᑯᑦ ᓄᓇᕗᑦᒥ ᑐᓂᔭᐅᓂᐊᕐᓗᑎᒃ 
ᓇᑭᖖᒑᕐᒪᖔᑕ ᖃᐅᔨᓴᕐᕕᒃᒥ ᖃᐅᔨᓴᕐᑕᐅᓂᐊᕐᓗᑎᒃ.  ᓱᓕᑦᑕᐅᖅ, ᑕᓪᓕᒪᑦ ᓅᑦᑐᖃᕐᐸᑦ ᐱᒋᐊᕈᑎᓖᑦ ᐊᔾᔨᓕᐅᕈᑏᑦ 
ᐃᓕᐅᖅᑲᕐᑕᐅᓂᐊᕐᑐᑦ ᐊᔾᔨᒌᖖᒋᑦᑐᓂ ᓇᑉᐸᕐᓯᒪᔪᓂ ᐊᔾᔨᓕᐅᕐᓗᒋᑦ ᐊᒃᖤᐃᑦ ᐊᒻᒪᓗ ᐊᓯᖏᑦ ᐆᒪᔪᑦ ᐊᐅᒪᓂᖏᑦ 
ᖃᓂᒋᔭᖓᒍᑦ ᒥᖅᑯᖏᓐᓂᒃ ᓂᑦᓯᓐᓇᐃᑦ ᓇᐸᔪᑦ. 
 
ᐊᑑᑎᖃᕐᓂᖏᑦ ᖃᐅᔨᔭᑦ: 
ᖃᐅᔨᔭᑦ ᑕᒡᕙᓂ ᖃᐅᔨᓴᕐᓂᕐᒥ ᐊᓚᒃᑲᐃᓂᐊᕐᑐᑦ ᐱᒻᒪᕆᐅᔪᓂᒃ ᐱᒋᐊᕈᑕᐅᔪᓂᒃ ᑐᓴᕋᑦᓴᓄᑦ ᐱᓪᓗᒋᑦ ᐊᒃᖤᐃᑦ 
ᐊᑐᕐᑕᐅᓂᐊᕐᑐᑦ ᓯᕗᓂᑦᑎᓐᓂ ᖃᐅᔨᒪᒐᓱᐊᕐᓗᒋᑦ ᐊᒻᒪᓗ ᐃᓚᒋᓕᐅᔾᔭᐅᓗᑎᒃ ᐅᑯᓄᖓ ᑕᒪᒃᑮᑦ ᒐᕙᒪᓐᑐᖃᒃᑯᓐᓂ ᐊᒻᒧᒪᓗ 
ᐅᑭᐅᕐᑕᕐᑐᒥ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᐆᒪᔪᕐᓂᒃ.  ᓱᓕᑦᑕᐅᖅ, ᑐᓴᕋᑦᓴᑦ ᖃᓄᐃᓪᓗᐊᕐᓂᖏᓐᓄᑦ ᐊᒻᒪᓗ ᓇᒦᓐᓂᖏᓐᓄᑦ 
ᐊᒃᖤᐃᑦ ᐃᑲᔪᕈᓐᓇᕐᑐᑦ ᑐᑭᓯᐅᒪᓗᓂ ᐊᒃᖤᓂᒃ ᐊᖑᓇᓱᓐᓂᕐᒧᑦ ᐊᐅᓚᑦᓯᒍᑎᓂ, ᑲᒪᒋᓗᒋᑦ ᐅᓗᕆᐊᓇᕐᑐᒦᓐᓂᕐᒧᑦ 
ᐃᓱᒫᓗᒍᑏᑦ ᐊᒻᒪᓗ ᐃᓄᐃᓴᓪᓕᒋᐊᕐᓗᒋᑦ ᐊᑲᐃᓪᓕᐅᕈᑏᑦ ᓄᓇᐅᑉ ᐊᑐᕐᑕᐅᓂᖓᓄᑦ ᐊᐅᓚᓂᐅᔪᓂ ᐊᒻᒪᓗ ᑲᒪᒋᔭᓂ 
ᑕᒫᓂ. 
 
ᓄᓇᓖᑦ ᑲᒪᖃᑕᐅᓂᖏᑦ/ᑐᓴᕐᕕᐅᒐᓱᐊᕐᓂᖏᑦ: 
ᐃᖃᓗᒃᑑᑦᑎᐊᖅᒥ ᐊᖑᓂᖓᑎᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐃᑲᔪᕐᑐᑦ ᑖᑦᓱᒥᖓ ᖃᔨᐅᓴᕐᓂᕐᒥᒃ.  ᖃᓄᓕᒫᖅ, ᑲᒪᒋᔭᖅ 
ᐃᖅᑲᓇᐃᔮᖑᓂᐊᕐᑐᖅ ᒪᒡᕉᓐᓄᑦ ᐊᖑᓂᐊᑎᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓂ ᐃᓚᐅᔪᓄᑦ ᑲᑎᑦᑐᒋᑦ 70 ᐃᓄᒻᒧᑦ 
ᐅᓪᓗᐃᑦ.  ᓱᓕᑦᑕᐅᖅ, ᑲᒪᒋᔭᖅ ᐊᖏᓪᓕᒋᐊᕈᑕᐅᓂᐊᕐᑐᖅ ᐊᖑᓂᐊᑎᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑕ 
ᖃᐅᔨᒪᒐᐊᓱᕐᓂᕐᒥᒃ ᑲᒪᒍᓐᓇᕐᓂᖏᓐᓄᑦ ᐊᒻᒪᓗ ᐱᑕᖃᕐᓗᓂ ᐊᐅᓪᓚᕐᓯᒪᓗᓂ ᐱᓕᒻᒪᑦᓴᐃᒍᑎᓂᒃ ᑕᒡᕙᓂ ᐃᓚᐅᔪᓄᑦ.  
ᐱᒐᓱᐊᕐᑐᖅ ᐸᕐᓇᑦᑐᖅ ᑐᓂᓯᓂᕐᒥᒃ ᖃᐅᔨᔭᓂᒃ ᑲᒪᒋᔭᒥᒃ ᐅᑯᓄᖓ ᕿᑎᕐᒥᐅᓂ ᐆᒪᔪᓕᕆᔩᑦ ᑲᑎᒪᔨᖏᑦ ᐊᒻᒪᓗ 
ᒐᕙᒪᓐᑯᓐᓂ ᐱᓕᕆᒡᕕᐅᔪᑦ. 
 
ᑎᑎᕋᕐᑕᖏᑦ ᐆᒪ:  ᑳᕐᓚ ᓕᑐ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 
ᑐᓴᕐᕕᐅᒐᓱᐊᕐᑐᑦ:  ᐃᐅᕆᓐ ᑮᓇᓐ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 
ᐅᔾᓗᖓ:  ᕖᕝᕗᐊᕆ 26, 2016 
 


